
為田神玉謝茶表

作者：韓翃　唐

本作品收錄於《全唐文/卷0444》和《廣羣芳譜/卷019》

臣某言：中使某至，伏奉手詔，兼賜臣茶一千五百串，令臣分給將士以下。聖慈曲被，

戴荷無階。臣某中謝。臣智謝理戎，功慚蕩冠，前思未報，厚賜仍加。念以炎蒸，恤其

暴露。榮分紫筍，寵降朱宮。味足蠲邪，助其正直；香堪愈病，沃以勤勞。飲德相歡，

撫心是荷。前朝饗士，往典犒軍，皆是循常，非聞特達。顧惟何幸？忽被殊私，吳主禮

賢，方聞置茗；晉臣愛客，才有分茶。豈知澤被三軍，仁加十乘；以欣以忭，感戴無階，

臣無任云云。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

